
Көккөк мўвәԓа тєрмаԓәԓ,
Пăԓәӈ акэн пиԓа кăсәԓ,
Пăԓәӈ акэн сыры йухтәс,
Щўњәӈ ԓўӈа щи йис. 

Төрмэв йăма щи йис,
Хăтԓєм мăнєм похнәс.
Ас йиӈк вуйа хўвԓәс,
Вөн сөх хоԓпа хойәс.

Хуйат хăйəм ай кănи
Хотэва мўӈ вўсэв, 
Шовəр нємəн пунсэв,                             
Ԓыԓәӈ хўԓəн ԓапəтсэв.                     
Хот ԓуват ин наврыйəԓ,
Тăта-тута кăљийəԓ.

Ԓўӈэв кўтԓәпәԓа йис.
Питы ухпи пушхийэт,
Йөм сэвәп эвийэт
Хопэԓа щи ԓєԓԓәт.
Карәӈ ухәп вөн сурәх, 
Карәӈ ухәп ар сорт
Хопэва щи пунԓәв,
Көртэва щи төԓәв.

Тăм ԓўӈ мөрәх єтмаԓ,
Њөрмэв хўват пăнт.
Аԓәӈ өхәԓ мăнмаԓ,
Мөрхәӈ пăнтәԓ кăԓ… 

Аӈкэԓ йасәӈ ăн па хөԓәс,
Њотты вєр ăн тăйәс.
«Nор-nор» ўвман пөрԓәс,
Њөрәм мўвән хăщәс.

Пана ԓатмаԓ
Йємәӈ шош,
Cорњєӈ тухәԓ
Пухєм вантмаԓ.        

Хуԓта сойэн пөрԓәс,
Кўвләӈ њоԓєм төс,
Nорыман щи мăнәс,
Шөхты сыйәԓ вөс.

Аԓәӈ пєԓа кєрԓәс,
Вошэв хуԓна уԓ,
Пуԓнăры хăйпийэн тўр
Амња пєләкән саnәԓ. 

Камән хăтәԓ ԓөрыйәԓ,
Төрмэв мєлка йиԓ,
Аӈкаӈкємән сэвєм сэвса,
Ух пăтыйєм войән ԓатса. 

Тови пєԓа кєрԓәс,
Мўвєм пєԓа йăӈхԓәм,
Хошәм щив төԓәм.
Ԓорԓан пєлки питԓәт,
Хөйэн хопа ԓєԓ,
Төрмэн ԓўӈа щи йиԓ,
Көрт хăрємән пөрԓәтљәԓәм,
Пан хўват хөхәтљәԓәм.
Сўс пєԓа питәԓ,
Морты мўва мăнԓәм,
Йăм йасӈєм хăщәптәԓєм.       

Питы ԓывпи нуви сос
Ԓоњщ иԓпийа ԓуӈәс. 
Муԓты войәԓ кăншәс,
Пўшәӈ пăнтәԓ вөс.             

Мирэв Аса йăӈхмаԓ, 
Хопи кăр єтмаԓ.
Вўнш хўԓ уйа питмэԓ,
Cөх хўԓ йуԓта йиԓ. 

Йєрт похәл мăнәс,
Хăтԓэв тыв єтмәс.
Њар кўрты навәрԓәм,
Лыпәнта њөхәԓԓәм.  

Онтпєм nойӈәԓтєм мӑр,
Хӑншаӈ лўк щив ԓатәс.
Онтәп сапәԓән щи омсәс
Апщєм уԓәм мӑр.

Ащєм көрта йухтәс,
И муй похща төс,
Сэтка хирән арбуз
Вөн воњщәмут вөс. 

Нўв вўрән омәсԓәм
Ма хурасәӈ хө,
Йєрнасєм њўр нуви,
Аӈән иԓпєм питы,
Ух пăтєм сэвәӈ.
Төрмэн ищка йиԓ ки,
Ԓоњщ өӈха уԓԓәм. 

Аԓәӈ пухэв киԓмаԓ,
Хоԓәп вантты йăӈхмаԓ,
Cортэн лăптэԓ вущӈәԓман
Хоп пăты сєӈкәԓ.            

Щорәс йиӈка лөлы мăртәс,
Мўв пўлыйэ хоԓәмтәс.
Мўвийэв щив омсантәс,
Мирыйэв тыв шушмащәс. 

Вөн хунпи паннє
Сыйәӈ тăхи кăншәс,
Пөн ԓыпийа ԓуӈәс, 
Ԓарәԓ щăта вөйтәс.   

Питы хопты ащийєм,
Йєӈк вўԓы аӈкийєм,
Ма па хăншаӈ пушхийэ
Йохмєм хўват навәрԓәм.

Рўвәӈ ԓўӈ, рўвәӈ ԓўӈ,
Йухана щи мăнԓәв мўӈ. 
Ащєм йухан шөпа вўншәԓ,
Апщєм пан хуща пэвәԓ. 

И кўр, тăм кўр пунәмԓәм,
Пан хўват навәрԓәм,
Хўԓы хоп ԓавәԓԓәм.

Йохәм хўват хăшӈалєт
Павәрт аԓтман шөтләт,
Ԓєпәс пўла нăпәтԓәт,
Ԓавәрт вєрэԓ ԓэщматԓәт. 

